
Замимаи 3 
ба ќарори Њукумати 

Љумњурии Тољикистон 
аз «30» июни соли 2021, №267 

 

 
ТАРТИБИ 

 ДОДАНИ УНВОНЊОИ ИЛМЇ 
 

1. МУЌАРРАРОТИ УМУМЇ 
 
1. Тартиби додани унвонњои илмї (минбаъд – Тартиби мазкур) 

ќоидањо, талабот, меъёрњои пешнињод кардани парвандањои 
аттестатсионии давталабонро барои дарёфти унвонњои илмии 
дотсент, профессор, мањрум ва барќарор кардани онњо, 
баробарарзиши (нострификатсия)-и унвонњои илмии дар давлатњои 
хориљї бадастовардашуда, аз нав аттестатсия намудани 
дорандагони унвонњои илмии дар давлатњои хориља ба даст 
овардае, ки Љумњурии Тољикистон бо онњо шартнома ё созишнома 
оид ба баробарарзиш эътироф намудани ин гуна њуљљатњо надорад, 
баррасии арзу шикоятњо ва масъалањои дигари аттестатсияи 
давлатии кадрњои илмї ва (ё) илмї-техникии тахассуси олиро дар 
Комиссияи олии аттестатсионии назди Президенти Љумњурии 
Тољикистон (минбаъд–Комиссия) муќаррар мекунад. 

2. Унвонњои илмии дотсент ва профессор мутобиќи Фењристи 
ихтисосњои илмї дар Љумњурии Тољикистон, ки аз тарафи Комиссия 
тасдиќ гардидааст, дода мешаванд. 

3. Унвони илмї ба довталабе дода мешавад, ки фаъолияти 
омўзгорию илмиро дар муассисањои таълимї ва ё илмию тањќиќотї 
амалї менамояд, дорои мањорати баланди омўзгорї, дониши амиќи 
тахассусї, дастовардњои илмї мебошад ва ба талаботу меъёрњои 
дарёфти унвонњои илмї мувофиќат мекунад. 

4. Унвони илмиро шањодатномаи намунаи давлатии дахлдор 
тасдиќ менамояд, ки дар асоси ќарори Раёсати Комиссия дода 
мешавад. Намунаи давлатии шањодатномаи унвонњои илмии дотсент 
ва профессор аз тарафи Њукумати Љумњурии Тољикистон тасдиќ шуда, 
талаботи техникї, тартиби барасмиятдарорї ва додани онро 
Комиссия муќаррар ва амалї менамояд.  

5. Ќарор дар бораи додани унвони илмии дотсент ё профессор аз 
рўзи аз тарафи Раёсати Комиссия ќабул шудани он эътибор пайдо 
мекунад. 

6. Тартиби гузаронидани баробарарзиши (нострификатсия)-и 
унвонњои илмии дар давлатњои хориља бадастовардашуда ва аз нав 
аттестатсия намудани шахсони ин гуна њуљљатњоро дар давлатњои 

хориља бадастовардае, ки Љумњурии Тољикистон бо он давлатҳо оид 
ба баробарарзиш эътироф намудани ин гуна њуљљатњо шартнома ё 

созишнома надорад, тибќи санадҳои дахлдор ба роњ монда мешавад. 
7. Масъалањои дигари марбут ба унвонњои илмї, ки дар Тартиби 

мазкур танзим нашудаанд, Комиссия тибќи санадњои меъёрии њуќуќии 
амалкунандаи Љумњурии Тољикистон њал менамояд. 

 
2. ТАЛАБОТ ВА МЕЪЁРЊОИ ДОДАНИ УНВОНИ ИЛМИИ 

ДОТСЕНТ 
 
8. Унвони илмии дотсент ба корманди муассисањои тањсилоти 

олии касбї ва тањсилоти касбии баъд аз муассисаи олии таълимї, ё 
илмию тањќиќотие (минбаъд-Муассиса) дода мешавад, ки дорои 
иљозатнома ва аккредитатсияи давлатї вобаста ба амалї намудани 
барномањои таълимии тањсилоти касбї, тахассуси иловагї, 
азнавтайёркунии тахассусї дар заминаи тањсилоти олии касбї, 
баъдидипломї ё такмили ихтисос бошад. Довталаби унвони илмї дар 
рўзи ба шўрои олимони (илмию техникии) Муассиса пешнињод 
кардани парвандаи аттестатсионї бояд ба талаботи зерин мувофиќат 
намояд: 

- маводи таълимї, таълимї-методї ва илмии банашррасида 
дошта бошад ва машѓулиятњои лексионї ва амалию озмоишгоњиро 
дар сатњи баланди тахассусї гузаронад; 

- дорандаи яке аз дараљањои илмии номзади илм, доктори 
фалсафа (PhD), доктор аз рўйи ихтисос ё њамин гуна дараљањои 
илмиро дар хориљи мамлакат дарёфт карда бошад, ки аз тарафи 
Комиссия баробарарзиш дониста шудааст.  

9. Довталаб тибќи шартномаи мењнатї дар вазифањои президент ё 
ноиби президенти академияи илмњо (миллї, соњавї), ректор ё муовини 
ректори муассисаи  тањсилоти олии касбї, директор ё муовини 
директори муассисаи илмї тањсилоти миёнаи касбї, директор ё 
муовини директори филиали муассиса (пажўњишгоњи илмї ё таълимї-
илмї), сардор ё муовини сардори донишкада, декан ё муовини декани 

факултет, мудир ё муовини мудири кафедра, роњбар ё муовини 
роњбари шуъба (бахш, озмоишгоњ)-и илмию тањќиќотї ё таљрибавї-
конструкторї, котиби илмии муассиса, профессор, дотсент, сарходими 
илмї ё ходими калон ва ё њамин гуна вазифањо ё вазифањои ба онњо 
баробаркардашудае, ки дар фењристи вазифањои маќомоти њарбї ва 
њифзи њуќуќ пешбинї шудаанд, кор кунад.  

10. Меъёрњои ба довталаб додани унвони илмии дотсент: 
    - на камтар аз 3 сол доштани собиќаи фаъолияти илмию 

омўзгорї баъди њимояи диссертатсияи номзадї, аз љумла 2 соли он аз 
рўи ихтисоси илмии дархостшаванда ва аз курси такмили ихтисоси 
касбї (на кам аз се моњ) гузаштан;  

- дар муассисаи дархостдињанда амалї намудани фаъолияти 
омўзгорї ба андозаи на кам аз 0,25 басти корї (ё њамкорї) аз рўйи 
ихтисоси илмии дар парвандаи аттестатсионї нишондодашуда; 

- доштани на кам аз 20 маводи таълимї, таълимї-методї ва 
илмии банашррасида бо бањисобгирии патентњо, нахустпатентњо 
барои ихтироот ва объектњои дигари моликияти зењнї, ки дар раванди 
тањсилот истифода мешаванд; 

- дар зарфи 5 соли охир доштани 2 дастури таълимию методї 
(яке дар алоњидагї), 3 маќолаи таќризшаванда (дар солњои гуногун 
банашррасида) бо бањисобгирии монографияи илмии чопшуда. 

 11. Комиссия ба асарњои илмии дорои маълумоти сирри давлатии 
бо ќонунгузории амалкунанда њифзшаванда талаботи махсус 
муќаррар мекунад.  

12. Фишурдаи маърўза, маводи конференсия, барномаи кории 
таълимї, силлабус, саволномањои тестї, дастурамалњои таълифи 

корњои курсию дипломї ва барномањои таљрибаомўзї ба ҳисоб 
гирифта намешаванд. 

 
3. ТАЛАБОТ ВА МЕЪЁРЊОИ ДОДАНИ УНВОНИ ИЛМИИ 

ПРОФЕССОР 
 
13. Унвони илмии профессор ба кормандони муассисањои дар 

банди 9 зикршуда дода мешавад, агар довталаб ба ѓайр аз мувофиќат 
намудан ба талаботи сархати якуми банди 8 Тартиби мазкур, инчунин 
дорандаи дипломи дараљаи илмии доктори илм ё доктори њабилитат ё 
њамин гуна дараљањои илмиро дар хориљи мамлакат дарёфт намуда 
бошад, ки аз тарафи Комиссия баробарарзиш дониста шудааст.   

    14. Меъёрњои ба довталаб додани унвони илмии профессор: 

- баъди њимояи диссертатсияи докторї доштани на кам аз 10 сол 
собиќаи фаъолияти илмию омўзгорї, аз љумла на кам аз 3 сол аз рўйи 
ихтисоси илмии дархостшаванда; 

- дар вазифањои дар банди 9 Тартиби мазкур фаъолият намуда, 
дар муассисаи дархостдињанда ба андозаи на камтар аз 0,25 басти корї 
(ё њамкорї) аз рўйи ихтисоси илмии дар парвандаи аттестатсионї 
дархостшуда фаъолияти омўзгорї барад; 

- ба њайси роњбар ё мушовири илмї тайёр кардани на кам аз 2 
мутахассиси дорои тахассуси олии дараљаи илмидошта (барои 
довталабони муассисањои илмию тањќиќотї на кам аз 5 мутахассис), 
ки мавзўи диссертатсионии онњо ба ихтисоси илмии дархостшудаи 
довталаб мутобиќат кунад; 

- доштани на камтар аз 50 маводи таълимї, таълимї-методї ва 
илмии банашррасида бо бањисобгирии патентњо, нахустпатентњо 
барои ихтироот ва дигар объектњои моликияти зењнї, ки дар раванди 
тањсилот истифода мешаванд; 

- дар зарфи 5 соли охир доштани на камтар аз 3 дастури методї 
(2 дастур дар алоњидагї) ё монография, 5 маќолаи илмии дар солњои 

гуногун банашррасида, 1 китоби дарсӣ аз рўйи ихтисоси илмии 
дархостшуда.  

15. Комиссия ба асарњои илмии дорои маълумоти сирри давлатии 
аз рўйи ќонунгузории амалкунанда њифзшаванда талаботи махсус 
муќаррар мекунад.  

16. Фишурдаи маърўза, маводи конференсия, барномаи кории 
таълимї, силлабус, саволномањои тестї, дастурамалњои таълифи 

корњои курсию дипломї ва барномањои таљрибаомўзї ба ҳисоб 
гирифта намешаванд. 

 
4. ТАЛАБОТ ВА МЕЪЁРЊОИ ДОДАНИ УНВОНИ ИЛМИИ 

ДОТСЕНТ БА ДОВТАЛАБОНИ ДАРАЉАИ ИЛМИНАДОШТА 
ДАР СОЊАЊОИ САНЪАТ, ТАРБИЯИ ЉИСМОНЇ ВА ВАРЗИШ 

 
17. Дар соњањои санъат, тарбияи љисмонї ва варзиш унвони илмии 

дотсент аз рўйи ихтисосњои илмї ба корманди дараљаи илминадоштаи 
муассисањои тањсилоти миёнаи касбї, олии касбие дода мешавад, ки 
дорои иљозатнома ва аккредитатсияи давлатї вобаста ба амалї 
намудани барномањои таълимии тањсилоти касбї, тахассуси иловагї, 
азнавтайёркунии тахассусї дар заминаи тањсилоти олии касбї, 
баъдидипломї ё такмили ихтисос бошад.  


